
Bakgrund  
Tann góða tilgongdin (TGT) kann lýsast sum ein arbeiðsháttur, sum nertir við nøkur netverksmodell og 
nakrar samstarvshættir, sum vit í Barnaverkætlanini ímynda okkum kunnu vera ein fyrimynd fyri aðrar 
tilgongdir, sum fevna um børn og ung í Føroyum. Almanna- og mentamálaráðið er høvuðseigari av TGT. 

Eftirmetingin av tænastuni TGT staðfestir, at TGT er ein góð hjálp hjá børnum og familjum, tá ið TGT 
virkar eftir ætlan. Eftirmetingin vísir somuleiðis á, at nakrar grundleggjandi avbjóðingar eru í skipanini, 
sum eiga at fáast at rigga, fyri at talan kann verða um eina veruliga góða tilgongd. Hesar avbjóðingar 
síggjast eisini í eftirmetingum av netverksbaseraðum tilgongdum við børnum og ungum í londum 
rundan um okkum, til dømis Íslandi og Skotlandi.  

Í Føroyum er politiskur áhugi  fyri at loysa avbjóðingarnar í verandi tænastu og at víðka tænastuna til 
eina størri brúkarafjøld. Stýrisbólkurin í Barnaverkætlanini (umboðandi BUMR, AMMR, HMR, LMR og 
KF), hevur tí mælt til, at arbeitt verður við TGT í Barnaverkætlanini, og at miðað varð ímóti, at uppskotið 
varð klárt seinast  í juli 2024. 

Arbeiðssetningur 
Uppgávan hjá 
arbeiðsbólkinum, sum tekur 
útgangsstøði í tilmælunum í 
eftirmetingini av TGT, er í 
fyrstu atløgu at gera ítøkilig 
uppskot til tillagingar í tí góðu 
tilgongdini, so hon kann koma 
at virka til fulnar, sum ein 
samanhangandi og 
samstarvandi skipan.  

 

 

 

Harnæst skal arbeiðsbólkurin 
peika á eitt víðkað framtíðartilboð, 
til eina framtíðar brúkarafjøld og 
framtíðar innihald/tilboð, har 
lærdómurin og samstarvshátturin í 
TGT verður brúktur. 

Ein villur trupulleiki  
Tíðliga í arbeiðsgongdini varð 
komið fram til, at 
arbeiðssetningurin mest av 
øllum kundi lýsast sum ein 
villur trupulleiki. Tað vil siga, at 
tað í byrjanini bæði var ósemja 
um, hvør trupulleikin er og 
ósemja um, hvørjar loysnirnar 
so skulu verða, og at 
yvirskipaða loysnin tí átti at 
verið ein netverksgrundað 
loysn.  

  

 
Arbeiðsbólkur og -tilgongd  
Arbeiðsgongd  
Í Barnaverkætlanini  verður arbeitt 
tvørfakligt og tvørgeiraligt í eini 
samskapandi tilgongd við agilum 
háttalag, sum er ein fim 
verkætlanartilgongd, har smáir 
tvørfakligir og tvørgeiraligir 
arbeiðsbólkar arbeiða í stuttum, 
intensivum arbeiðsfasum, kallað 
sprint, fyri at menna, royna og 
tillaga tiltøk. Tað eru 
áhugapartarnir, ið hava valt limir til arbeiðsbólkin, og í arbeiðstilgongdini eru áhugapartarnir saman við 
arbeiðsbólkinum sum sparringsfjøld, fyri at arbeiðsbólkurin kann fáa afturboðan javnan og tillaga 
arbeiðið samsvarandi.  

Hesin arbeiðsháttur ger tað møguligt at loysa fjøltáttaðar avbjóðingar saman við nógvum áhugapørtum 
upp á stutta tíð.   

Henda pilotverkætlanin var skipað í tveimum sprintum. Tað fyrsta sprintið var í tíðarskeiðinum 3. juni – 
3. juli, og seinna sprintið var í tíðarskeiðinum 19.-29. august 2024. Sprintini vóru skipað í heil- og 
hálvdagsverkstovur, har arbeiðsbólkurin arbeiddi við ymiskum háttaløgum fyri hugskotsmenning og 
nýskapan.  

Tvey tey fyrstu sprintini eru ætlað at 
standa í eini sprint-røð. Í sprint#1 var 
dentur lagdur á at sniðgeva eitt 
framtíðar tilboð, í sprint#2 var 
tilboðið lýst meira nágreiniligt. 
Frameftir síggja vit fyri okkum eitt 
sprint #3 sum royndarstig, eitt 
sprint#4 sum eftirmeting, og eitt 
sprint#5, har man tillagar tilboðið, umframt eitt sprint#6, har tilboðið verður roynt við seinastu 
tillagingunum. Eftirmeting, tillaging og nýggj royndarstig kunnu so endurtakast, inntil klárt er at 
verkseta nýggja tilboðið endaligt.  

Manning av sprintoyminum 
Verkætlanarpartarnir manna eitt sprinttoymi, sum fevnir um:  

Ein kjarnubólk, sum er berandi parturin í arbeiðsbólkinum og syrgir fyri kontinuiteti:   
Umboð frá BUMR, AMMR, HMR, KF ella teirra undirliggjandi stovnum, og Autismufelagnum og MEGD.   

BUMR: Joan Knudsen (BUMR), Margreth Olsen, Inga Støylen (Sernám), Annbritt Toftegaard, skúlaleiðari 
(vegna UVS)  
AMMR: Bjørg Hjelm, Durita Waag Samuelsen (AV).   
HMR: Guðrun Zachariassen (Kommunulækni).   
KF: Birgit Debes (TK), Tórunn Dánjalsdóttir (Dagstovnaleiðari).   
Autismufelagið: Gunnvá Staksberg.   
MEGD: Tóra við Keldu.  

Verkætlanarleiðslu, sum veitir stuðul til kjarnubólkin í tilgongd og háttalagi:   
Synnøve av Rana, samskipari í Barnaverkætlanini (BUMR), Tóra Petersen, trivnaðarráðgevi, Nám og 
Steinbjørn Hardlei, verkætlanarleiðari fyri Barnaverkætlanini, BUMR, umframt Steffen Löfvall, ráðgevi.  

Eina sparringsfjøld, sum fylgir tilgongdini og kemur við síni fakliga og verkliga íkasti. 

Umboð fyri viðkomandi áhugapartar:  

BUMR: Djóni Nolsøe Joensen, Poul Geert Hansen, Elsa Østergaard og Eva Klein 
UVS: Magnus Tausen, Annbritt Toftegaard, skúlastjóri 
Gigni: Sólrun Foldbo, Lillian B. Poulsen (vikar) og 
Mari Ann Ellendersen (vikar)  
AMMR: Sirið Stenberg, Eyðun Mohr Hansen, 
Jeanette Ellefsen Blaasvær og Anna Kristina Svabo 
Simonsen (vikar).  
AV: Edvard Heen og Hallur Thomsen(vikar).  
HMR: Margit Stórá og Bjørgfríð Ludvíg.  
B&U Psyk: Camilla Hennanger, Alberta Mc Leod 
Jacobsen og Rannvá Vang  
KF: Tórbjørn Jacobsen og Eyðun Christiansen. 

Sparringsfjøldin hevur havt fleiri og ymiskar funksjónir.  

1. Gjøgnum sparringsfjøldina hava limir í kjarnubólkinum einkultpersónar frá teirra baklandi 
(leiðarar ella serstakar vitanarhavarar), sum tey javnan kunnu sparra við um arbeiðið í 
tilgongdini.  Sparringspartarnir fáa hinvegin javnan kunning um gongdina í pilotverkætlanini 
gjøgnum síni umboð í kjarnubólkinum.  

2. Kjarnubólkurin kundi heita á einkultpersónar úr sparringsfjøldini (serstakar vitanarhavarar ella 
onnur umboð fyri viðkomandi áhugapartar) um at luttaka á útvaldum verkstovum.  

3. Ein bólkur úr sparringsfjøldini var við til tveir demo-dagar, og fekk tí høvi at eftirmeta og vegleiða 
verkætlanina.   

Ein arbeiðsbólkur, sum møtir til verkstovur:  
Kjarnubólkur og verkætlanarleiðsla er føst manning í arbeiðsbólkinum og hava eftir tørvi heitt á limir í 
sparringsfjøldini, sum hava serstaka vitan ella umboða viðkomandi áhugapartar, at luttaka til útvaldar 
verkstovur.  

Í sprint#1 hava niðanfyri nevndu partar verði við til útvaldar verkstovur:  

Magnus Tausen (UVS), Annbritt Toftegaard (skúlaleiðari), Mari Ann Ellendersen (Gigni), Camilla 
Hennanger, Alberta McLeod Jacobsen og Rannvá Vang (B&U Psyk.), Poula Patursson (foreldraumboð). 

Í sprint#2 hava niðanfyri nevndu partar verið við til útvaldar verkstovur: 

Annbritt Toftegaard (skúlaleiðari), Camilla Hennanger, Alberta McLeod Jacobsen (B&U Psyk.), Poula 
Patursson (ADHD-felagið), Bjørg Dam (MEGD), Ninna R. Simonsen (Sinnisbati), Vivian Sjóklett 
(Sinnisbati), Marjun Lützen (Javni), Katrin Helgadóttir, Beinta Klakstein (Føroya Pedagogfelag). 

Millum sprint#1 og sprint#2 hava kunnandi fundir verið fyri viðkomandi partar, har endamálið var at fáa 
afturmeldingar upp á úrslitið frá sprint#1, sum kunnu upplýsa arbeiðið í sprint#2. 

Niðanfyri nevndu partar vóru bodnir til kunnandi fundir: 

UVS, Nám, Fróðskaparsetrið, MEGD og øll teirra limafeløg, Føroya Pedagogfelag, Felagið Føroyskir 
Sjúkrarøktarfrøðingar, Føroya Lærarafelag, Skúlaleiðarafelagið, Ljósmøðrafelag Føroya. 

Avbjóðingar  

Tann góða tilgongdin er ikki altíð góð  
Við útgangsstøði í eftirmetingini av TGT, og við teimum royndum, sum fakbólkarnir í arbeiðsbólkinum 
sita við, meta vit, at vit partvíst eru komin inn á kjarnuna í avbjóðingin við TGT og netfundunum í TGT.  

Tá TGT ikki riggar eftir ætlan, síggja vit, at tað ofta hongur saman við, at netverkið er ótýðiligt, at 
samskiparaleikluturin er ótýðiligur – ella bæði:  

 

Hetta leiðir ofta til, at ein virkisætlan verður løgd fyri 
barnið, grundað á eina falska semju, ella við 
manglandi heimildum, sum ger, at hon ikki er 
eftirfarandi. Ósemjur ella manglandi heimildir koma 
fram eftirfylgjandi, tað vil siga eftir fundin, uttan at 
tær verða loystar. 

 
Tá TGT riggar eftir ætlan, síggja vit, at tað hongur saman við, at netverkið er týðiligari og somuleiðis, at 
samskiparaleikluturin er týðiligur.  

• Partarnir kenna TGT  

• Endamálið við netfundinum er klárt 
og kent fyri partarnar  

• Viðkomandi luttakarar/fakfólk, sum 
kenna barnið, eru til staðar  

• Týðiligir leiklutir til fundin, og 
luttakararnir vita, hvør teirra rolla er, 
og hví tey eru har  

Tá hetta er upp á pláss, sæst, at ein 
virkisætlan kann verða løgd. Undirskilt er, at partarnir fylgja upp á sínum økjum hvør sær. 

• Manglandi kunnleiki um TGT millum 
partarnar 

• Óklárt endamál við netfundinum  

• Røttu viðkomandi/fakfólkini, sum 
kenna barnið, eru ikki til staðar  

• Ótýðiligir leiklutir til fundin, og 
partarnir skilja ikki, hvørja rollu tey 
hava, og hví tey eru har  

• Manglandi fakligt orðaskifti  

• Manglandi heimild at bjóða inn við 
ressursum  

• Manglandi samskapan og felags 
loysnir  

• Manglandi uppfylging og støðugt 
samstarv 

Kortini eru nakrar avmarkingar í netfundinum.  

• Manglandi fakligt kjak.  

• Manglandi heimild at bjóða inn við ressursum  

• Manglandi samskapan og felags loysnir  

• Manglandi uppfylging og støðugt samstarv  

Tað merkir, at tað kortini kann enda við, at ein virkisætlan fyri barnið verður gjørd grundað á eina falska 
semju, ella manglandi heimildir, sum ger, at virkisætlanin ikki verður fylgd upp sum ætlað.  

Avleiðingar fyri brúkaran 

Munur verður gjørdur á børnum 
Í Føroyum í dag verður munur gjørdur á børnum í mun til, hvør hjálp er til taks. Summi børn fáa bjóðað 
eina samskipaða netverksloysn, har virkisætlanir verða lagdar fyri barnið og foreldur/avvarðandi hava 
møguleika at seta sínar 
spurningar og fáa svar frá 
einum samlaðum 
fakfólkabólki. Onnur børn 
fáa ikki bjóðað samskipað 
netverksloysnir, og 
foreldur/avvarðandi standa 
einsamøll við ábyrgdini. Í 
dag eru tilboðini tongd at, 
um barnið hevur fingið eina 
ávísa diagnosu. Til dømis 
skal autismudiagnosa til fyri 
at fáa eitt TGT-tilboð.  

Summi foreldur mugu sjálvi finna eina loysn 
Tann stóri dygdarmunurin í 
netverkstilboðnum, sum er 
bjóðað í TGT, ávirkar eisini 
brúkaran.  
Eitt TGT-tilboð, sum ikki virkar 
eftir ætlan, letur 
foreldur/avvarðandi í somu 
støðu, sum um tey vóru uttan 
TGT-tilboðið, ella enn verri, tí 
tey rokna við at fáa eina 
tænastu, sum tey ikki fáa.  Tey 
mugu sjálvi finna eina loysn og 
royna at fáa eitt gott tilboð fyri sítt barn. 

Myndin vísir, hvussu 
nógvar træðrir kunnu 
vera um eitt barn. 
Myndin er send 
okkum frá eini 
mammu at einum 
barni við serligum 
tørvi, fyri at varpa ljós 
á, hvussu nógvar 
samskipandi 
uppgávur liggja á 
herðunum hjá 
foreldrum/avvarðandi. 

 

Avbjóðingar við ressursum 
Tá eitt TGT-netverk við nógvum ymiskum fakfólkum verður knýtt at einum barni, er tað heilt klárt nógv 
arbeiðsorka, sum verður sett av til hvørt barn. Tað kann tí tykjast ringt at víðka TGT til at vera eitt 
javnbjóðis tilboð til øll børn í Føroyum uttan at skipanir verða strongdar og ovbyrjaðar. 

Viðmæli  
Arbeiðsbólkurin hevur arbeitt við at koma øllum omanfyri standandi avbjóðingum á møti, og mælir tí til 
at gera umfatandi broytingar í skipanini, soleiðis at javnbjóðis tilboð verða til øll børn í Føroyum - eitt 
víðkað framtíðar tilboð, sum er tillagað eftir tørvi, og sum spælir inn í eina heildarmynd á barna- og 
ungdómsøkinum. Hetta framtíðar tilboð skal samstundis vera burðardygt í mun til nýtslu av 
ressursum. 

Hetta er ein ambitiøs ætlan og fer at krevja nógv av allari skipanini og samfelagnum sum heild. Tí 
viðmælir arbeiðsbólkurin eisini, at nakrar tillagingar verða gjørdar í núverandi TGT beinanvegin, so at 
verandi skipan kann koma at virka nakað betri, meðan framtíðar tilboðið verður roynt, ment og 
verksett. 

Skjótt syftir seiðir 
Styrkja TGT  

Tað er meiri enn tíggju ár síðani TGT varð 
sett á stovn, og var tilboðið byrjað sum ein 
royndarverkætlan fyri eina avmarkaða 
brúkarafjøld, børn við autismu og teirra 
foreldur/avvarðandi. Ætlanin var frá byrjan 
at víðka um brúkarafjøldina. Vit síggja tað tí 
sum heilt avgerandi, at gongd kemur í ta 
ætlanina, og at tað nýggja samskipandi 
tilboðið verður sett í verk sum skjótast.  

Samstundis viðurkenna vit, at tað fer at taka nakað av tíð, áðrenn tað nýggja tilboðið kann verksetast 
alt sum tað er. Tí er tað eisini sera týdningarmikið, at TGT í verandi líki verður styrkt, soleiðis at 
tænastan kann virka sum upprunaliga ætlað fyri verandi brúkarafjøld. 

Arbeiðsbólkurin mælir tí til at fara eftir nøkrum skjótt syftum seiðum, serliga í mun til netfundin og 
samskiparaleiklutin í TGT.  

Samskipari 
Arbeiðsbólkurin mælir til, at samskipararnir í TGT framvegis eru knýttir at Almannaverkinum, og at eitt 
styrkt TGT verður skipað út frá Almannaverkinum. 

Vit síggja tað sum avgerandi, at samskiparin fær víðkaða uppgávu og ábyrgd í sambandi við netfundin, 
soleiðis at hann fær umstøður, tíð og heimild at fyrireika og fasilitera netfundin og fylgja upp 
virkisætlanina. 

Ítøkiligt fevnir hetta um niðanfyri standandi uppgávur og heimild: 

Fyrireika  
Leikluturin at fyrireika fevnir um at: 

• Kunna allar partar um, hvat ein TGT netfundur er, og tryggja, at øll skilja endamálið við 
fundinum, og at partarnir duga at síggja sín leiklut á fundinum. 

• Samskifta við foreldur/avvarðandi og hinar partarnar áðrenn fundin, so skráin er viðkomandi. 
Týdningarmikið at tryggja, at evnir, sum eru viðkomandi til ein TGT netfund, eru á skrá. Um 
foreldur, ella aðrir partar, hava evnir, sum ikki eru viðkomandi, til netfundin, skal samskiparin 
tryggja, at tað kann takast upp í øðrum forum (sí punkt um at fylgja upp). 

• Fáa yvirlit yvir viðkomandi partar til fundin og kalla inn. Viðkomandi partar eru tey, sum eru um 
barnið, og sum eru við til at skipa gerandisdagin hjá barninum.  

Viðkomandi partar til TGT netfundin eru tey, sum eru við at skipa gerandisdagin hjá barninum, ella sum 
overblik hava ein ráðgevandi og/ella viðgerandi leiklut í mun til barn, familju ella stovn/skúla. Hesi 
partarnir kunnu til dømis vera frá Gigni, dagstovni (starvsfólk og/ella dagstovnaleiðari), skúla (stuðul 
og/ella lærari og evt. skúlastjóri), frítíðartilboð (starvsfólk ella leiðari), Sernám, heimaráðgevingin hjá 
Almannaverkinum, lækni, sálarfrøðingur, ergo- ella fysioterapeut ella onnur, sum veita barninum ella 
familjuni viðgerð og stuðul.  

Fyri at partarnir kunnu roknast sum viðkomandi er tað eisini týdningarmikið, at tað eru partar sum í 
verandi støðu hjá barninum eru um barnið, ella at tað eru partar, sum fara at verða viðkomandi fyri 
komandi virkisætlan. Tí vil tað vera individuelt, hvørjir partar eru viðkomandi fyri hvørt barn. Hetta fyri at 
tryggja, at ein vælvirkandi virkisætlan kann verða gjørd, samstundis sum tað er skynsom nýtsla av 
ressursum. 

Fasilitera 
Leikluturin at fasilitera fevnir um at: 

• Leggja karmar og skrá til rættis fyri eini samskapandi tilgongd. Í skránni má tíð setast av til at 
fáa felags fatan av avbjóðingum, til partarnar at bjóða inn við sínum uppskotum og ressursum 
og at arbeiða við felags loysnum. 

• Fasilitera, so at luttakarar kunnu eyðmerkja eina felags loysn til virkisætlanina. Týdningarmikið 
er, at allir partar koma til orðanna, og at tíð er, ikki bert til kunning, men at finna tvørgangandi 
loysnir. 

• Syrgja fyri, at fundurin ikki gevur falska semju, men at áhugamálsstríð koma fram á fundinum. 

Fylgja upp 
Leikluturin at fylgja upp fevnir um at: 

• Fylgja upp áhugamálsstríð ella annað, sum kemur til sjóndar eftir fundin, og royna at finna 
skilagóðar loysnir í samstarvi við hinar partarnar.  

• Leggja karmar til rættis fyri samskifti og sparring, sum kann tryggja, at virkisætlanin verður fylgd 
upp. Eitt tílíkt samstarv kann vera alt frá einkultum telefonsamsrøðum við partarnar fyri at 
hoyra, hvussu gongur, til at tryggja ein felags samskiftispall fyri allar partar. 

Sjálvt um vit viðmæla ein víðkaðan samskiparaleiklut, vita vit, at TGT í verandi líki virkar innan fyri fleiri 
ymiskar skipanir og geirar. Samskiparin er tí avmarkaður í síni heimild at áleggja pørtunum at gera 
virkisætlan og arbeiða eftir virkisætlanini. Tí krevur hetta vælvild og samstarv frá øllum pørtum, sum 
eru við í TGT. Vit meta tó, at tann víðakaða rollan allíkavæl vil føra við sær, at virkisætlanin verður gjørd á 
røttum grundarlagi og betri kann fylgjast. Og at ressursur tí verða skilabetri gagnnýttar.  

Men í stuttum vil tað siga, at samskiparin leggur karmar til rættis, men stovnar hava ábyrgd hvør sær at 
spæla inn til fundin og at eftirfylgjandi fylgja virkisætlanini. Viðmerkjast skal, at umráðandi er, at hvør 
geiri sær kunnar undirliggjandi stovnar og starvsfólk um endamálið og skipanina av TGT, so tey 
kenna/hava innlit í, hvussu TGT er skipað, og hvat tað merkir fyri tey sum starvsfólk. 

Netfundurin 
Arbeiðsbólkurin mælir til, at fyrsti fundur verður í Barna- og Ungdómspsykiatriini, sum hann ger í 
verandi TGT. 

Seinni mæla vit til, at fundurin verður hildin so tætt at borgaranum sum møguligt, tað veri seg á 
dagstovni, í skúla ella í frítíðartilboði. Vit mæla eisini til, at luttøka kann fara fram umvegis TEAMS ella 
líknandi pallum. Hetta kundi verið viðvirkandi til, at luttakararnir, sum eru á fundinum, og sum hava 
lagt hølir til, kenna eina størri ognarkenslu av fundinum. Harumframt kundi hetta minkað um 
tíðarnýtsluna, sum lærarar, námsfrøðingar, foreldur og aðrir luttakarar brúka til ferðing. 

Vit mæla til, at netfundur sum meginregla verður hildin í skiftum, og at samskiparin er tann, sum kann 
kalla inn til netfund. Aðrir partar kunnu tó venda sær til samskiparan við ynski um netfund. 

Hvat er eitt skifti? 
Eitt skifti er ein broyting, sum ávirkar samansetingina av pørtunum til netfundin, ella sum ávirkar 
umstøðurnar ella lívið hjá barninum í so stóran mun, at nýggj atlit mugu takast í mun til virkisætlanina. 

Skiftir í sambandi við stovn/skúla: 

• Heim → vøggustovu → barnagarð → skúla →miðnám / læru → arbeiði 

• Grunddeild → miðdeild → hádeild  

• Kommunalt frítíðartilboð → frítíðartilboð frá AV 

Skiftir í sambandi við lívsviðurskifti: 

• Barn → tannáringur → vaksin 

• Broytingar í familjuviðurskiftum, t.d. hjúnaskilnaður, flyting, sjúka  

Møguleiki skal tó vera at biðja um, ella kalla inn til fund eftir tørvi, eisini tá skiftið ikki er orsøkin til 
broyttan tørv. Tí er tað týdningarmikið, at samskiparin hevur gott samband við foreldur/avvarðandi og 
teir ymisku partarnar til fundin, og dugir at meta um, nær tað skal kallast inn til netfund, og nær tað er 
nøktandi við samskifti millum netfundirnar. 

Arbeiðsbólkurin mælir til, at Almannaverkið arbeiðir við at gera neyvari mannagongdir hesum 
viðvíkjandi, saman við hinum pørtunum. 

Nýtt samskipandi tilboð 

Víðkað brúkarafjøld  
Víðkað tilboð – eftir tørvi 
Niðurstøða frá stovningarfundinum og demo#1 í sprint#1 var heilt klárt, at munur ikki skal gerast á 
børnum í Føroyum. Børn, sum hava tørv á einum samskipandi tilboði, skulu fáa tað bjóðað, uttan at 
diagnosa er ein fyritreyt fyri at fáa atgongd til tænastur. Væntað er, at hetta kann geva hjálp í tøkum 
tíma, áðrenn avbjóðingarnar verða ovurstórar. Hetta eigur eisini at minka um trýstið hjá barna- og 
ungdómspsykiatriini at útgreina sjúkur.  

Arbeiðsbólkurin fekk tí heimildir at arbeiða víðari við einum víðkaðum tilboði grundað á tørvi.  

Víðkað tilboð – 18 ár og eldri 
Eitt tilmæli frá eftirmetingini av TGT er at víðka tilboðið til ung yvir 18 ár. Niðurstøðan frá demo#1 í 
sprint#1 var at gera hetta eftir tørvi sum eitt útslúsingartilboð. Endamálið er, at tann ungi ikki missir tað 
samskipandi tilboðið, so leingi, sum tørvur er á tí. Tað kann til dømis vera, at tann ungi er farin undir 
eina miðnámsútbúgving, ella nakað annað, sum ikki er endað. Tá gevur tað meining, at sama netverkið 
framvegis er knýtt at tí unga. Síðani verður tann ungi útlsúsaður, antin inn í eitt vaksnamannalív uttan 
samskipandi tilboð, um tann ungi er til reiðar til tess, ella inn í eitt annað samskipandi tilboð fyri 
vaksin.   

Heildarmynd  
Fyri veruliga at loysa avbjóðingarnar við TGT, er neyðugt at hyggja eftir heildarmyndini. Nakrar av 
høvuðsavbjóðingunum við TGT liggja ikki í sjálvum TGT, men í hvussu samfelagsgeirar samstarva í tí 
dagliga, og hvussu búgvin netverkshugburðurin er sum heild.   

Arbeiðsbólkurin hevur tí gjørt ein myndil, sum vísir eitt nýtt samskipandi tilboð, sum spælir saman við 
hvussu samfelagið sum heild kann møta einum og hvørjum barni við einum og hvørjum tørvi. Her 
verður dentur lagdur á at veita tiltøk í tøkum tíma, og har tað samskipaða tilboðið er tillagað eftir tørvi.   

Grundleggjandi fyri henda myndilin er:  

• styrkja barna- og ungdómsøkið sum heild  

• at eitt yvirlit verður gjørt yvir tilboð á barna- og ungdómsøkinum  

• ein betri skipað og betri fakliga grundað tørvsmetan  

• ein gongd frá diagnosu sum grundarlag fyri hjálp, til at barnið fær hjálp grundað á tørv  

• ein gongd frá fyrst og fremst at síggja barnið sum einstakling og veita hjálp til tað einstaka 
barnið, til at eisini at hugsa um barnið sum partur av einari skipan - ella bólki – og hjálpa 
bólkinum ella skipanini at virka betri  

• eitt tillagað samskipandi tilboð, har tørvurin hjá barni og familju er grundarlagið fyri tænastum 
sum verða veittar, og í hvussu stóran mun tær verða samskipaðar. 

• vitan um barnið fylgir við allan vegin, eisini gjøgnum ymisku skiftini  

 

Tilboðið skal taka 
hædd fyri, at tørvurin 
er ymiskur. Tí vil tað 
samskipandi tilboðið 
spenna frá einum 
tilboði, sum er meira 
kunnandi um, hvørji 
tilboð og tiltøk, sum 
kunnu bjóðast, har 
samskiparaleikluturin 
er at leggja til rættis 
og at fylgja við til eitt 
beinleiðis netverks-
tilboð, har loysnir verða 
funnar í einum forum, 
sum hevur røttu 
heimildina bæði at 
samskapa, verkseta og 
fylgja upp. Millum hesar 
báðar loysnirnar eru 
tillagaðar loysnir 
grundaðar á tørv og 
kompleksitet.  

Býti av børnum og ungum 
 

Hugsa vit yvirskipað um børn 
og ung í Føroyum, so  trívast 
og mennast tey flestu tíbetur 
væl. Ein minni partur av 
børnunum hava tørv á hjálp 
ella viðgerð, og tíbetur eru tað 
tey allar fægstu, sum tørva 
serhjálp og torgreitt 
samansettar og samskapandi 
loysnir.  

 

 

Hetta skal eisini síggjast aftur í 
einum framtíðar tilboði. 
Størsta orkan skal leggjast í 
verjandi táttir, fyribyrging og 
lággáttar-tilboð.  

Tað nýggja tillagaða 
samskipandi tilboðið er bert 
ein partur av tí stóra 
heildarmyndlinum og vísir, 
hvussu børn kunnu fáa tilboð 
og tænastur eftir tørvi. Myndilin sigur ikki nakað um, hvussu tænastur og veitingar eru skipaðar í 
samfelagnum, ella hvørji tilboð eru ella ikki. Hetta kann tó  byggjast uppí myndilin, og síggja vit fyri 
okkum, at komandi pilotverkætlanir í barnaverkætlanini, og aðrar verkætlanir á barna- og 
ungdómsøkinum í Føroyum kunnu vera við at byggja út myndilin til eisini at fevna um hetta. 

Myndilin 

 

1. Heim, dagstovnur, skúli, frítíðarskúli og ungdómstilboð  
Heim, dagstovnur, skúli og frítíðartilboð eru barnsins verð. Her skal setast inn, so at tørvurin hjá 
børnunum og familjunum verður sæddur og loftaður við teimum amboðum, sum foreldur/avvarðandi 
og fakfólk hava til taks. Í barnsins verð eru fakfólk, eitt nú heilsufrøðingar, námsfrøðingar og lærarar, 
sum á ymiskan hátt stuðla foreldrum/avvarðandi og børnum, soleiðis at barnið fær eitt gott og 
mennandi barna- og ungdómslív. 

Umhugsast skal, um fleiri amboð skulu vera til taks her. Til dømis ergo- og fysioterapi, taluráðgevar, 
motoriskar vegleiðarar o.l. soleiðis at heim, dagstovnur og skúli kunnu nýta fleiri amboð, áðrenn ein 
tilgongd við tørvsmetan fer í gongd, og áðrenn ein samskipari verður útvegaður. Eisini síggja vit tørv á 
javnbjóðis atgongd á ráðgeving á dagstovnaøkinum.  

2. Tørvsmetan – ein tilgongd 
Tá amboðini í heimi, frítíðarlívi, dagstovni og skúla ikki røkka til fyri at barnið kann trívast og mennast, 
verður ein tilgongd fyri at meta um tørv byrjað. Barnið og familjan fáa ein samskipara, sum fylgir 
barninum frá nú av, og kennir til barnsins tørv og tey ymisku tilboðini, barnið hevur fingið, og er við til at 
fylgja upp upp á nýggj tilboð.  

Endamálið við tørvsmetanini sum heild er: 

• Ein hurð. Tað vil siga, at tað skal vera eitt stað at venda sær fyri at fáa hjálp útyvir tað, sum 
heim, dagstovnur ella skúli kunnu bjóða. Hetta gevur betri fyritreytir bæði fyri barnið, 
foreldur/avvarðandi og fakfólk at finna røttu tilboðini. 

• Eitt javnbjóðis tilboð. Øll børn skulu hava atgongd til somu skipan, um teimum tørva meira 
hjálp enn ta hjálp, sum heim, dagstovnur ella skúli kunnu bjóða.  

• Ein holistisk kortlegging. Barnið má síggjast sum heilt menniskja í samspæli við umhvørvið, og 
tørvsmetanin má kunnu kortleggja fysiskar, psykiskar, sosialar og systemiskar avbjóðingar. 

• Kortlegging av avbjóðingum. Tørvsmetanin má eisini kunnu siga nakað um, hvussu torgreiddar 
avbjóðingarnar eru, fyri at kunnu leiðbeina víðari til A-, B- ella C-stig í tilboðnum. 

• At seta skjótt inn, so barnið fær munagóða hjálp, áðrenn trupulleikar verða ov stórir. 

• At skilja barnsins avbjóðingar soleiðis at barnið, ella skipanin, sum barnið ferðast í, fær røttu og 
tillagaða hjálp. 

Vit ásanna, at hesi endamálini hava mótsigandi fyritreytir. Ein fyritreyt fyri at eydnast er tvørfakligheit og 
ein gjølla tilgongd. Samstundis er ein fyritreyt eitt smidligt system, sum kann taka skjótar avgerðir. Vit 
hava tí valt at lýsa tørvsmetanina sum eina tilgongd, sum fevnir um tveir høvuðsaktivitetir - eina 
snarkanning og ein útgreiningarfund. 

Snarkanning 
Snarkanningin er ein skjót metan av tørvinum hjá barninum. Snarkanningin er eitt holistisk amboð, 
sum skal nýtast til at geva eina fatan av, hvørjum økjum barnið stríðist á, umframt geva eina mynd av, 
hvussu torgreiddar avbjóðingarnar eru. Til snarkanningina møta trivnaðarsamskipari, 
foreldur/avvarðandi og barnið. Trivnaðarsamskiparin kann eftir tørvi venda sær til netsamskiparan um 
at vera við. 

Amboðið er nemt at nýta, og hava allir viðkomandi fakbólkar góðkent tað. Amboðið skal antin finnast 
og tillagast føroysk viðurskifti ella mennast. Í báðum førum mugu viðkomandi fakbólkar vera við. Tað vil 
siga, Barna- og Ungdómspsykiatri, Sjúkrahúsverkið, kommunulæknar, Almannaverkið, Gigni, Sernám, 
námsfrøðingar, lærarar, barnavernd, MEGD o.s.fr. 

Um avbjóðingarnar vísa seg at vera greiðar, hevur trivnaðarsamskiparin heimild at leiðbeina víðari til 
tilboð á A-stigi, sum samsvara við úrslitini av, hvørji økir barnið stríðist við. Um avbjóðingarnar eru 
torgreiddar, hevur trivnaðarsamskiparin heimild at kalla inn til útgreiningarfund. Í mun til úrslitini av 
snarkanningin verða røttu viðkomandi fakfólk kallað inn at gera eina gjøllari tørvsmetan. 

Útgreiningarfundur 
Úgreiningarfundurin er eitt forum, har samskiparin, foreldur og børn møta eini tvørfakligari og 
tvørgeiraligari vitan, sum kann gera eina kvalifiseraða tørvsmetan, og leiðbeina víðari til røttu tilboðini. 
Alt eftir tørvi og kompleksiteti verða børnini og familjan bjóðað eitt tillagað samskipandi tilboð (B-stig), 
ella verður eitt netverk stovnað um barnið, sum saman mennir vitan og finnur fram til røttu tilboðini 
(C).  

3. Trivnaðarsamskipari og netsamskipari 
Samskiparnir skulu til samans tryggja, at vitanin um barnið fylgir gjøgnum alla skipanina, at tikið verður 
hond um bæði barn og foreldur og fylgt verður upp, og at tilboðiniv sum verða bjóðað, ella tiltøk og 
átøk, sum verða sett í verk, veruliga gera mun, so at barnið fær tað betri. 
Týdningarmikið er, at samskifti millum foreldur/avvarðandi og samskiparar er gott, og at avtalur um 
uppgávubýti er greitt, soleiðis at foreldur/avvarðandi verða avlastað, men at tey ikki uppliva, at tey 
verða frátikin teirra leiklut sum foreldur/avvarðandi. 

Trivnaðarsamskipari 
Uppgávan hjá einum trivnaðarsamskipara er at: 

• Samla vitan um barnið og barnsins verð (heim, stovn/skúla, frítíðarlív), hvørji átøk og tiltøk eru 
framd, hvørji hava verið til hjálp, og hvørji ikki. Hetta kann blíva ein rúgvusmikil uppgáva, um 
samskiparin skal gera eitt stórt uppsøkjandi arbeiði, og mæla vit til at menna eitt skjalfestingar 
amboð (sí fortreytir). 

• Gera og/ella vera við til snarkanning, har greiða fæst um, á hvørjum økjum barnið stríðist, og 
hvussu torgreiðar avbjóðingarnar eru, við tí endamáli at leiðbeina til tænastur/tilboð. Tørvur er 
á einum holistiskum amboði til snarkanningar (sí fortreytir) 

• Kunna og ráðgeva um møgulig tilboð og tænastur á A-stigi 

• Um tørvur er á sertilboðum/meira specialiseraðum tænastum, kann trivnaðarsamskiparin 
søkja sær ráð frá netsamskipara, ella flyta málið til úgreiningarfund. 

• Samskipa og/ella fylgja upp á tilboð og tænastur á A-stigi 

• Um barnið fer víðari í B- ella C-stigið, verður samskiparin við til útgreiningarfundin, og verður 
ein aktivur partur í B- og C-stigi, sum vitanarberi um barnið og familjuna.  

• Tryggja samskifti millum barn & heim, stovn/skúla, fakfólk, tilboð gjøgnum alla tilgongdina 

• Fylgja upp, hvussu barn og heim hava tað í tí nýggju støðuni 

Førleikar og eginleikar hjá einum trivnaðarsamskipara: 

• Góðar relatiónsførleikar 

• Samskipandi førleikar 

Hvar er trivnaðarsamskiparin, og hvør er hann: 

Ymiskar loysnir eru til, 
hvar 
trivnaðarsamskiparin 
er staðsettur, og hvør 
kann vera 
trivnaðarsamskipari. 

Arbeiðsbólkurin mælir 
til at fáa gjøllari vitan 
frá londum um 
okkum, sum hava 
líknandi skipanir, og 
vita hvørjar ítøkiligar 
royndir tey hava í mun til hetta. Viðmælt verður, at verkætlanartoymið í barnaverkætlanini, saman við 
Stýrisbólkinum, arbeiðir víðari við hesum. Um eingin greið niðurstøðu er frá londum við líknandi 
royndum, kann ein partur av ætlanini fyri verksetan vera at royna ymisku modellini. (Sí verksetan) 

Netsamskipari 
Uppgávan hjá einum netsamskipari er at: 

• Ráðgeva og fylgja upp einum bólki av trivnaðarsamskiparum 

• Hjálpa til við metingum og útgreina tørvin hjá barni og familju í sambandi við snarkanning 

• Kalla inn til og skipa útgreiningarfundin 

• Ráðgeva, kunna og leiðbeina á øðrum (B) og triðja (C) tænastustigi 

• Leiða netverkið og gera eina virkisætlan í samstarvi við foreldur, børn og serfrøðingar 

• Fylgja upp á tænastur og tilboð, sum verða veitt sambært virkisætlanini 

• Regluliga eftirmeta tilboð og tænastur, sum verða veitt 

Førleikar og eginleikar: 

• Góðar netverks-førleikar 

• Góðar fasiliterandi eginleikar 

• Skal hava fakligt skil fyri tørvinum hjá barninum og fyri almennum og kommunalum tilfeingi 

• Skal kunna leiða samskipandi ella samskapandi tilgongd, har nágreiniligar virkisætlanir verða 
gjørdar og fylgja hesum upp 

Hvar er trivnaðarsamskiparin, og hvør er hann: 

Ymiskar loysnir eru til, hvar netsamskiparin er staðsettur, og hvør kann vera netsamskipari. 

Arbeiðsbólkurin mælir til at fáa gjøllari vitan frá londum um okkum, sum hava líknandi skipanir, at 
verða kunnað um, hvørji ítøkiligar royndir tey hava í mun til hetta. Viðmælt verður, at 

verkætlanartoymið í 
barnaverkætlanini, saman 
við Stýrisbólkinum, 
arbeiða víðari við hesum. 
Um eingin greið 
niðurstøðu er frá londum 
við líknandi royndum, 
kann ein partur av ætlanini 
fyri verksetan vera at royna 
ymisku modellini (sí 
verksetan). 

Fortreytir 
Fyri at hesir báðir leiklutirnir skulu kunnu virka, mugu ávísar ítøkiligar fyritreytir vera. 

Samskipararnir skulu: 

• hava tíð til og viðbót/løn fyri at vera samskipari. Um trivnaðarsamskiparin verður funnin í 
nærumhvørvinum (sí diagram á s. 15), vil tann leikluturin allarhelst koma afturat øðrum arbeiði. 
Týdningarmikið er, at greiðar avtalur verða gjørdar um tímatal og viðbót/løn fyri avtalaðu 
arbeiðstímarnar. 

• fáa førleikamenning. Báðir leiklutir fara at krevja ávísar førleikar, og eisini skulu teir virka í eini 
nýggjari skipan, sum er alneyðug hjá teimum at kenna væl. 

• hava atgongd til skjalføringar gjørdar um barnið. Týdningarmikið er, at vitan um barnið verður 
skjalført eins, líkamikið hvar í landinum barnið býr, ella hvørjum stovni ella skúla barnið gongur 
á, ella hvørja heilsuhjálp tað fær. Tí mæla vit til, at ein felags skipan verður ment, sum Gigni, 
dagstovnar, skúlar, heilsuverk o.o. nýta at skráseta upplýsingar um barnið. Eisini skulu 
mannagongdir gerast, so skjalføringar verða gjørdar støðugt, og eins tvørtur um geirar og 
kommunur. Ein tílíkur pallur má liva upp til trygdarkrøv og dátuverndarlóg, men skal tryggja, at 
vitanin um barnið fylgir upp gjøgnum alla skipanina. Atgongdin til skipanina kann gerast í 
løgum, so at sensitivar upplýsingar bara eru atkomuligar við serligum loyvi. Samskiparar skulu 
hava atgongd til hesar upplýsingar. Møguliga skal tað vera munur á, hvat netsamskipari og 
trivnaðarsamskipari hava atgongd til. 

• hava eitt holistisk amboð til snarkanning. Amboðið má finnast og tillagast ella mennast. Allir 
viðkomandi fakbólkar skulu taka undir við amboðnum. Týdningarmikið er, at hetta er eitt 
amboð, sum er nemt at nýta, og sum ger tað skjótt og lætt at taka støðu til tvey atlit 1) hvørji øki 
barnið stríðist við og 2) um avbjóðingarnir eru meiri ella minni torgreiddar, til tess at kunna 
leiðbeina barnið til viðkomandi tænastur í A-stigi, ella til nærri útgreinan á einum 
útgreiningarfundi. 

• hava atgongd til dagført yvirlit yvir tilfeingi frá kommunu, stovnum, stýrum og arbeiðsplássum á 
ymisku tænastustigunum. Eitt tílíkt fullfíggjað yvirlit er ikki til í dag, og má tað mennast. Hetta 
kann gerast sum ein partur av Pilot#5: Lággáttartilboð, sum Barnaverkætlanin setur gongd á í 
oktobur. Vit síggja eisini fyri okkum, at tænastur og skipanir skulu endurskoðast, og møguliga 
skulu bygnaðarbroytingar til. Barnaverkætlanin fer, gjøgnum vitanarsporið, at seta gongd á 
tílíkar greiningar seinni í ár. 

• hava stuðlandi netverk av øðrum samskiparum og uppfylging frá leiðara. Vit mæla til, at 
trivnaðarsamskiparar verða settir saman í bólkar, sum ein netsamskipari leiðir. Bólkurin verður 
eitt forum fyri fakliga vitanardeiling, sparring og at loysa ítøkiligar avbjóðingar. 
Trivnaðarsamskiparar kunnu heita á sín netsamskipara fyri at fáa hjálp og stuðul í truplum 
málum, og kann eisini bjóða sínum netsamskipara við til snarkanningar. Netsamskiparar verða 
somuleiðis settir saman í líknandi bólkar, har tann eini netsamskiparin fær ábyrgd av bólkinum. 
Leiðarar hava ábyrgd av og varða av netsamskiparunum, sum eru settir í teirra stovnum, tað 
veri seg Almannaverkið ella aðrir stovnar.  

• gott samband skal vera millum netsamskipara og stýrisbólkin, so at tilboðið støðugt kann 
tillagast og mennast. Vit mæla til, at eitt fakligt forum verður gjørt, har netsamskiparar, stovnar 
og fakbólkar, sum hoyra til í netverkum um børnini, samlast at deila vitan og at gera tilmælir til 
stýrisbólkin at taka støðu til. 

• hava klárar heimildir tvørtur um geirar. Hetta fer at krevja lógarbroytingar, og vit síggja fyri 
okkum, at ein barnalóg, ella barnarættindalóg verður týdningarmikil. 

4. A-, B- og C-stig  
A- B- og C-stig vísa tyngdina av tí samskipandi tænastuni. Snarkanningin vísir, um barnið skal fara beint 
í A-stig, ella um tað skal útgreinast nærri á einum útgreiningarfundi, fyri at fara víðari í B- ella C-stig. Tá 
barnið fer í A-stig, er tað týdningarmikið, at tiltøk verða sett í verk beinanvegin. Eisini um barnið skal 
víðari á útgreiningarfund, er tað týdningarmikið, at nøkur tiltøk verða sett í verk parallelt við 
tørvsmetingartilgongdina.  

A-stig  
Um snarkanningin vísir, at tørvur er á einum einkultum ella nøkrum fáum tilboðum ella átøkum, ella 
man ynskir at byrja við at royna einkult  tilboð ella átak fyri at finna útav, um hetta kann bøta um 
støðuna. Foreldur ella ávvarðandi hjá barninum eru sjálvi kontaktpersónar, men trivnaðarsamskiparin 
kann, eftir tørvi hjá barninum og familjuni, stuðla foreldur/avvarðandi í at søkja sær hjálp. 
Trivnaðaramskiparin fylgir upp um tilboðini og verksettu tiltøkini virka sum ætlað, og um tað í nóg 
stóran mun betrar um trivnaðin og menningina hjá barninum. Um A-stigið ikki er nøktandi kann 
samskiparin venda sær til netsamskiparan og biðja um ein útgreiningarfund, so ein neyvari 
tørvsmeting verður gjørd av barninum, og eftir tørvi fara yvir í B- ella C-stigi.  

B-stig  
Um útgreiningarfunin vísir, at tørvurin er samansettur og krevur fleiri tilboð og tiltøk, sum mugu 
samskipast so vitan deilist millum fakbólkarnar við tí fyri eyga, at tilboð og átøk hála sama veg og 
tilsamans stuðla trivnaðin og menningina hjá barninum.  
B-stigið er eitt tillagað samskipandi tilboð. Netsamskiparin savnar saman viðkomandi fakfólk og tilboð 
eftir tørvi, fyri at gera eina virkisætlan saman við foreldrum/avvarðandi og barni. Hetta kann til dømis 
vera í skiftum (sí definitión av skiftum s. 11-12). Trivnaðarsamskiparin heldur støðugt samband við 
foreldur/avvarðandi, fakfólk og tilboð, fyri at fylgja upp, at virkisætlanin røkkur sínum endamáli, at 
fylgja upp upp á broytingar hjá ella um barninum ella broytingar í tilboðum og tiltøkum.  

C-stig 
Um útgreiningarfundurin vísir, at tørvurin er samansettur og ikki heilt greiður verður barnið víst til C-
stigið. Hetta kann t.d. vera at menna vitanina um barnsins tørv, og at menna tilboð og tiltøk, ella ein 
samanseting av hesum, sum til samans kunnu betra um trivnaðin og menningina hjá barninum. Tørvur 

er í størri mun á fakfólkum, sum kenna barnið, og sum í einum toymi samskapa loysnir, sum kunnu 
møta avbjóðingum.  

Tá man í C-stignum hevur funnið fram til ein leist, sum hjálpir barninum, og tørvur ikki longur er á 
vitanarmenning um barnið og samskapan av tilboðunum, kann barnið fara í B-stigið. 

Endamálið við at slúsa børn í A-, B- ella C-stig er, at tey skulu fáa munagóða hjálp í tøkum tíma. Tað vil 
siga at lofta børnunum, tá avbjóðingarnar enn ikki eru so samansettar og torgreiddar, at tey kunnu fáa 
beinleiðis hjálp í A-stigi, og at tey børnini, sum hava størri avbjóðingar kunnu fáa nøktandi hjálp í B- ella 
C-stigi.   

Stýrisskipan 
Leikluturin hjá stýrisbólkinum skal útinnast í einum meira tøttum samspæli við skipanina. 

Skipanin undir stýrisbólkinum skal vera betri skipað og samskipað, soleiðis at tilmæli (ella kunning) frá 
skipanini upp til stýrisbólkin eru 
viðgjørd bæði fakliga og verkliga til 
støðutakan hjá stýrisbólkinum.  

Hetta krevur eina endurskoðan av 
skipanini undir stýrisbólkinum, 
umframt eina endurskoðan av 
leiklutinum hjá stýrisbólkinum – fyri 
at menna eitt betri og tættari 
samstarv teirra millum.  

Støðu skal takast til, hvør situr í 
stýrisbólkinum:  

• Høgt uppi í politisku skipanini (aðalstjórar) → størri tyngd, men møguliga størri frástøðu? 
• Lægri niðri í politisku skipanini (umboðandi sessir) → tættari kobling, men møguliga minni 

tyngd og heimild. 

Vit mæla til, at nýggjur stýrisbólkur verður settur til framtíðartilboðið, og at tey skipa seg, í samráð við 
verkætlanartoymið og stýrisbólkin í Barnaverkætlanini. 

Verksetan 
Í fyrsta sprinti hava vit arbeitt mest við at koma inn á kjarnuna í trupulleikunum við verandi skipan við 
TGT, og at arbeiða fram ein nýggjan myndil fyri eitt framtíðar tilboð. Í næsta sprint komu vit longru inn í 
kjarnuna, hvat slag av skipan myndilin er, og serliga hava vit arbeitt við tørvsmetan og nýggju 
samskiparaleiklutunum. 

Enn eru fleiri ivamál um, hvussu myndiln skal verksetast, serliga í mun til, hvar rollur skulu forankrast, 
og hvar snarkanningin og útgreiningarfundurin skal liggja. Sum tit koma at síggja niðanfyri, mæla vit til 
nakrar fyrireikingar, tó meta vit, at nakrir spurningar bert kunnu svarast við at gera royndir.  

Verkseta loysnir 
Í hesum brotinum verður lýst, hvussu arbeiðsbólkurin skýtur upp, at loysnir verða settar í verk. Í hesum 
uppskoti skilja vit ímillum verksetan av loysn B) víðkað framtíðartilboð (lýst í arbeiðssetninginum á 
síðu 2) tað vil siga at verkseta yvirskipaða myndilin, og at verkseta loysn A) at styrkja verandi TGT (lýst í 
arbeiðssetninginum, sum TGT 2.0 í arbeiðssetninginum á síðu 2).   

Arbeiðsbólkurin er komin til 
ta niðurstøðu, at tað er 
skilabest at seta í verk báðar 
loysnir parallelt, soleiðis at 
bæði styrkt TGT og 
verksetan av víðkaða 
framtíðartilboðnum fara 
fram eftir fylgjandi leisti 
(svarandi til 
arbeiðsuppgávuna, sum 
varð sett).  

Styrkt TGT 
Tørvur er at styrkja núverandi TGT-tilboð, meðan arbeitt verður við einum framtíðar tilboði. Soleiðis at 
tey børn og ung, sum eru í eini tilgongd, ikki missa sítt núverandi tilboð í TGT. 

Frá oktobur 2024 verður mett, at áður lýstu átøk (sí skjótt syftir seiðir – styrkt TGT) kunnu setast í verk. 
Um ikki alt verður sett í verk, so partar av hesum. Tá víðkaða samskipaða tilboðið verður sett í verk, 
fellur TGT burtur líðandi í eini broytingartilgongd, soleiðis at henda brúkarafjøld verður fevnd av nýggja 
tilboðnum. 

Verkseta víðkaða framtíðar tilboðið 

Yvirskipaðar broytingar 
Víðkaða framtíðar- 
tilboðið fer at føra við 
sær fleiri neyðugur 
broytingum fyri at 
tryggja javnbjóðis 
rættindi og hjálp og 
stuðul til øll børn og 
ung í Føroyum, óansæð 
slag av avbjóðingum, 
og hvar í landinum, tey 
búgva.  

Vit fara frá at lata 
diagnosu stýra, til at 
tað er tørvurin, sum 
stýrir. Hetta merkir tó 
ikki, at diagnosa fellur burtur, og diagnosa fer framvegis at hava ávirkan á, hvørji tilboð og tænastur 
verða bjóðaðar, grundað á ta fakligu vitan og vísindaligu royndirnar, sum eru á økinum. Vit fara frá í 
stóran mun at hava fokus á einstaklinginum til at tørvsmetanin og interventiónin í størri mun eisini 
fevnir um tað umhvørvi, barnið og tann ungi ferðast í, og fara vit soleiðis at leggja dent á bæði 
einstakling og bólk (ella ta systemisku hugsanina) og vit fara at økja sannlíkindini fyri at barnarættindini 
verða fylgd fyri øll børn og ung.   

Juni 2024 - Sprint #1 – Sniðgeving 
Arbeitt hevur verið við at koma inn á kjarnuna í avbjóðingum og trupulleikum við verandi TGT, fyri at 
koma fram til eitt framtíðartilboð. Sprint #1 hevur snúð seg um at sniðgeva ein myndil fyri hetta 
framtíðar tilboð.    

August 2024 – Sprint #2 – Nágreinan  
Arbeitt hevur verið við at nágreina framtíðartilboðið nærri, og at fáa afturmeldingar upp á myndilin frá 
viðkomandi pørtum. Hugt var serliga eftir ymisku lutunum av myndlinum, og teimum ymisku 
samskipanarleiklutunum. 

Septembur 2024 – Politisk viðgerð  
Aftaná handanin vænta vit, at politisku eigararnir av Barnaverkætlanini taka endiliga støðu til myndilin, 
sum arbeitt hevur verið við í sprinti#1 og #2. Støða skal takast til, um hesin myndilin verður tann, sum 
Barnaverkætlanin arbeiðir víðari út frá, og at komandi broytingar í skipanum og bygnaði taka 
útgangsstøði í hesum myndlinum. Um hetta verður samtykt, vænta vit, at eigararnir taka støðu til, 
hvussu myndilin skal verksetast. 

Aftaná handanin vænta vit, at stýrisbólkurin í núverandi TGT, tekur støðu til at gera skjótar batar 
sambært tilmælunum í “skjótt syftir seiðir – styrkt TGT” og verkseta tey. 

Heystið/veturin 2024 – Fyrireiking 
Fyrireikingar skulu gerast fyri at myndilin skal kunnu verksetast fult út. Hesar fyrireikingar kunnu byrja 
áðrenn, men verða ikki allar lidnar, áðrenn vit meta, at tað skal verksetast í tyssum. 

Lógarverk 
Fyri at verkseta myndilin sum heild, síggja vit, at lógarverkið skal endurskoðast. Hetta er eitt stórt 
arbeiði, sum longu liggur í ætlanini fyri vitansporinum í Barnaverkætlanini, og verður byrjað at greina 
lógina í vetur. Arbeiðsbólkurin hevur gjørt sær nakrar ávegis viðmerkingar, sum vit vilja nevna, og sum 
vitanarsporið í Barnaverkætlanini kann taka við sær í lógararbeiðnum. 

Lóggávan eigur at taka støði í altjóða sáttmálum, sum Føroyar hava viðurkent, so sum barna- og 
brekrættindasáttmálarnir. 

Yvirskipað eigur í lógarverkinum at gerast eitt savnandi arbeiði fyri at eftirhyggja lógir, kunngerðir, 
rundskriv, viðmerkingar, leiðbeiningar og annað, ið viðvíkur børnum og ungum í Føroyum.  

• Hvørjar forðingar eru í verandi lóg,  

• Hvørjar broytingar skulu gerast, sum eru stuðlandi, fyri at TGT og seinni víðkaða samskipaða 
tilboðið fer at virka eftir ætlan. 

• Tryggja, at lógir samsvara, og at onnur skjøl, avtalur, kunngerðir og annað ikki er mótvirkandi. 

• Tryggja gjøgnumskygni, so lætt er hjá t.d. avvarðandi at børnum og ungum at fáa eitt yvirlit yvir 
lógarverkið. 

Týdningarmikið er at fáa eina barnalóg, sum byggir tryggar brýr millum geirar, land og kommunur 
(umframt privatar og almennar tænastur), so børn, ung og familjur teirra ikki stríðast óneyðugt og/ella 
detta niðurímillum.  



25 
 

Munur er á ‘kann’ ella ‘um’ og ‘skal’ lóggávu, sum kann gera lógir veikar, við vandanum at yvirskipað 
rættindi og sjálvsavgerðarrætturin hjá fleiri verða skerd. Tó eiga vit at gera eina lagaliga skipan, sum ikki 
stýrir ov nógv.  

Tryggjast skal, at lóggivið verður til frama fyri børn og ung og eftir tørvi. 

Mannagongdir skulu gerast, so tað verður greitt, at tað er ein faklig skylda at geva vitan víðari og greiðari 
siga, hvat fráboðanarskylda og tagnarskylda er og merkir. 

Íblástur úr Íslandi og Skotlandi 
Út frá arbeiðnum við TGT og nýggja myndlinum, sita vit við nøkrum ítøkuligum spurningum, serliga í 
mun til samskipararollurnar, tørvsmetan og styrk av barnsins verð (heim, dagstovn, skúla). Vit vænta, 
at nøkur viðurskiftir verða lættari at taka støðu til, um vit hyggja eftir royndum uttanlands. Vit hava í 
tilgongdini við Barnaverkætlanini sum heild, og eisini í hesu pilotverkætlan, fingið íblástur frá londum 
um okkum, sum standa í líknandi reform-tilgongdum. Gott hevði verið at gjørt avtalur um vitjanir og 
vitanardeiling, soleiðis at vit kunnu kunnast og læra av royndum hjá øðrum. 

Verkætlanartoymið og stýrisbólkurin í Barnaverlætlanini kunnu fylgja hesum upp, og kunna politisku 
eigararnir, soleiðis at teir kunnu taka støðu í málinum. 

Førleikamenning 
Fyri at verkseta víðkaða framtíðar tilboðið skulu trivnaðar- og netsamskiparar førleikamennast, og vitan 
um og førleikar í netverksarbeiði sum heild mennast. 

Setrið, Nám og UVS kunnu saman við verkætlanarbólkinum í Barnaverkætlanini finna ein leist fyri eina 
samskipaða tilgongd hesum viðvíkjandi. 

Menning av amboðum til skjalfesting og snarkanning 
Verksetan av myndlinum er treytað av, at amboð fyri skjalfesting og amboð til snarkanning finnast og 
tillagast ella mennast.  

Amboðið til skjalfesting skal bøta um skiftistrupulleikar (at vitanin um barnið ikki fylgir við í skiftum) og 
gera tað einfaldari hjá millum annað samskiparunum at fáa eitt samlað yvirlit um vitanina um barnið í 
mun til psykiska og fysiska heilsu, menning og læring, sosialar førleikar og eisini í mun til umhvørvið 
um barnið (stovn/skúla/heim). Tað vil siga, at amboðið skal nýtast tvørtur um geirar, so at Gigni, 
Heilsuverkið, Almannaverkið, dagstovnar, skúlar o.o. nýta sama amboð. Amboðið kann antin 
víðarimennast og tillagast frá einum longu eksisterandi amboði, ella má eitt amboð mennast av 
nýggjum. Týdningarmikið er, at hetta verður gjørt í einum tvørfakligum umhvørvi, har allir fakbólkar eru 
umboðaðir, sum skulu nýta amboðið.  

Snarkanningin skal eins og skjalfestingaramboðið vera holistiskt og kunna meta um barnið bæði 
fysiskt, psykiskt, í mun til menning, læring og sosialar førleikar, og tað skal eisini kunna siga nakað um 
umhvørvið kring barnið. Snarkanningin skal eisini kunna meta um, hvussu torgreiddar avbjóðingarnir 
eru. Endamálið er, at barnið so skjótt sum gjørligt skal fáa munagóða hjálp, og samskipandi tilboð eftir 
tørvi. 

Tað er týdningarmikið, at bæði amboðini eru løtt at nýta, og at góðar mannagongdir og vegleiðingar eru 
um, hvussu hesi skulu nýtast.  

Avgerandi er, at nevndu amboð hava eina dygd, sum ger, at tey lúka krøvini longri uppi í skipanin. Tað vil 
siga, at tey kunnu nýtast sum grundarlag fyri víðari útgreinan. 
Amboðini skulu eisini liva upp til trygdarkrøv sambært dátuverndarlógini. Vit meta, at tað er skilagott, 
at upplýsingar verða skjalfestar í ymiskum løgum, og at røttu viðkomandi fáa atgongd til viðkomandi 
upplýsingar. 

Verkætlanartoymið í Barnaverkætlanini kann taka stig til eina tilgongd, har eitt tvørfakligt toymi finnur 
og tillagar, ella mennir tílík amboð. 

Fígging 
Arbeiðsbólkurin hevur frávalt at arbeiða við fíggjarspurninginum, og nýtt tíðina at menna myndilin. Tó 
vita vit, at ein meting av fíggjarligu útreiðslunum má gerast. Vit skjóta upp, at ein bólkur verður settur at 
arbeiða við hesum spurningi. Ein kostnaðarmeting má gerast um fyrireikingarnar, ein onnur um 
verksetan í tyssum, og til seinast ein um alla verksetanina. 

Januar 2025 – Verksetan í 
tyssum 
Arbeiðsbólkurin hevur arbeitt við 
ymiskum frimlum viðvíkjandi 
hvussu myndilin kann verksetast, 
til dømis um “tyssini” skulu 
definerast sum ítøkilig 
landafrøðilig øki í Føroyum, har 
allur myndilin verður mentur, ella 
um byrjað eigur at verða við 
ávísum pørtum av myndlinum (t.d. 
við samskiparaleiklutinum ella 
tørvsmetanini). Báðar loysnirnar hava fyrimunir og vansar. 

 

Verksetan – partar av myndlinum 
At verkseta partar av myndlinum merkir, at 
ymisku partarnir verða royndir og mentir 
uttan at øll skipanin verður broytt 
beinanvegin. Tað kann til dømis síggja út 
sum á myndini, at tað fyrst verður hugt at 
einum parti, til dømis nýggja samskipara-
leiklutinum. Hesin parturin verður fyrst 
royndur og mentur í einum ávísum 
landafrøðiligum parti, fyri seinni at roynast 

og mennast um alt landið. Stig fyri stig verða fleiri partar av myndlinum royndir og mentir,  hetta til allur 
myndilin er verksettur um alt landið. 

Fyrimunir 

• Kann byrja innan fyri verandi karmar 

• Kann tryggja javnbjóðis menning av skipanum, tænastum og fakfólkum um alt landið 

• Kann skapa gott grundarlag um alt landið fyri at verkseta myndilin sum heild 

Vansar 

• Verandi karmar líkjast ikki nýggja 
myndlinum, og kann gera tað trupult 
at menna partar av myndlinum 
isolerað. Sannlíkt er, at ymisku 
partarnir av myndlinum tí mennast til 
annað enn tað, ið myndilin leggur 
upp til, av tí at myndilin má tillagast 
skipanini sum hon er í dag. 

Verksetan – allur myndilin 
 

At verkseta allan myndilin merkir, at allir partar av myndlinum verða royndir í senn. Hetta kann gerast 
innan fyri eitt ávísts landafrøðiligt øki, fyri síðan at royna hann í fleiri økjum. Tá skipanin er roynd og 
ment nóg leingi og væl, kann hon verksetast um alt landið. 

Fyrimunir 

• Fáa roynd allan myndilin og fáa holla vitan um, hvussu hann virkar, ella hvar trupulleikarnir eru 

• Við at royna myndilin í ymiskum økjum kunnu ymisk modell roynast, t.d. staðseting av 
trivnaðarsamskipara, og vit fáa vitan um, hvør modell virkar best til føroysk viðurskifti 

• Við at royna myndilin í ymiskum økjum, fær man greiðari mynd av, hvørjar fortreytir skulu til fyri 
at eydnast við verksetanini 

• Kann koblast saman við økjum, sum hava líknandi verkætlanir. Soleiðis gagnnýtir man ta 
búning, sum hinar verkætlanirnar hava virkað í sínum økjum. Samstundis sum verksetanin av 
myndlinum kann styrkja teirra verkætlanir. 

Vansar 

• Enn ein verkætlan, sum gevur ójavnbjóðis tilboð, alt eftir hvar man býr  

• Kan gera tað trupult fyri stovnar og skipanir, sum skulu fyrihalda seg til ymisk økir upp á ymiskar 
mátar 

Fylgiskjøl 

Arbeiðssetningur 
Uppskot til arbeiðssetning um viðgerðina av TGT 

Innleiðing 

Eftirmetingin staðfestir, at semja er millum avvarðandi partar, at Tann góða tilgongdin (TGT) er ein góð 
hjálp hjá børnum og familjum, tá ið TGT virkar eftir ætlan. Eftirmetingin vísir somuleiðis, at nakrar 
grundleggjandi avbjóðingar eru í skipanini, sum eiga at fáast at virka, fyri at talan kann verða um eina 
veruliga góða tilgongd. 

Arbeiðssetningur 

Uppgávan hjá arbeiðsbólkinum, sum tekur útgangsstøði í tilmælunum í eftirmetingini av TGT, er í fyrstu 
atløgu at gera ítøkilig uppskot til tillagingar í tí góðu tilgongdini, so hon kann koma at virka til fulnar sum 
ein samanhangandi og samstarvandi skipan.  

Harnæst skal arbeiðsbólkurin vísa á eitt víðkað framtíðartilboð til eina framtíðar brúkarafjøld og 
framtíðar innihald/tilboð, har lærdómurin og samstarvshátturin í TGT verður brúktur. 

Arbeiðsbólkurin skal í hesum sambandi: (Tilmæli á s. 29 í klombrum) 

• Viðgera møguleikar í mun til ávísingartilgongdina (1) 
• Viðgera uppgávu- og ábyrgdarbýtið í mun til ráðgevaraleiklutin (2, 3, 4) 
• Viðgera møguleikar í mun til samskipanarleiklutin (6, 11, 12) 
• Umrøða mannagongdir í mun til eftirmetingar og støðufrágreiðingar (13, 15) 
• Viðgera spurningin um fundartíttleika og fund í skiftum (5, 6, 7, 8) 
• Umrøða, um TGT skipanin eisini skal fevna um dialogfundir (17)  
• Viðgera spurningin um, hvussu stýrisbólkur verður styrktur (11, 12, 14, 16) 
• Atlit at staðseting og praktisk viðurskifti hjá pørtunum (9) 
• Umrøða spruningun at víðka TGT til í serligum førum eisini at fevna um ung (18+) (10) 
• Gera tilmæli um møguligar loysnir og tillagingar innan verandi fíggjarkarmar og eina 

kostnaðarmeting og fíggjartørv av eini víðkaðari skipan.  

Arbeiðsbólkur/sprint 

Skotið verður upp, at hesir partar hava umboð í arbeiðsbólkinum:  
Almanna- og mentamálaráðið, Heilsumálaráðið, Barna- og útbúgvingarmálaráðið, Kommunufelagið, 
Autismufelagið og MEGD. 

Almanna- og mentamálaráðið er høvuðseigari av TGT.  

Barnaverkætlanin í Barna- og útbúgvingarmálaráðnum leiðir tilgongdina og hevur  skrivaraleiklutin. 
Arbeiðsbólkurin kallar serkøn og onnur inn eftir tørvi. 

Miðað verður ímóti, at uppskotið verður klárt seinast í juli 2024 

Eftirmeting av tí góðu tilgongdini 
Eftirmetingin í síni heild kann lesast her: 
http://tilfar.lms.fo/logir/alit/2024.03%20Eftirmeting%20av%20t%C3%AD%20g%C3%B3%C3%B0u%2
0tilgongdini.pdf 

Tilmælir 

